
(ದ್ವಿತೀಯಂ)
(ಪುಷ್ಪಿತಾಗ್ರಾವೃತ್ತಂ)
ನವಜಲಧರನೀಲಮೀಡಯಮೇಕಂ ಕಲಿಮಲನಾಶನಕೀರ್ತನಂ ಸುಭದ್ರಂ .

ಪ್ರಶಮಪರಮುನೀಂದ್ರಗೀತಕೀರ್ತಿ ದಶರಥನಂದನಮೀಶ್ವರಂ ನಮಾಮಿ .. 1..

ಜಲರುಹದಲಲೋಚನಂ ಪ್ರಶಾಂತಂ ಪತಿತಜನಾವನದಕ್ಷಮೀಶಿತಾ ರಂ .

ವಿಪದಧಗಿರಿವಜ್ರಸಾರಪಾದಾಂಬುಜರಜಸಂ ರಘುನಾಯಕಂ ನಮಾಮಿ .. 2..

ಭಜದಖಿಲಜನೈಕಕಾಮಕ ಲ್ಪದ್ರುಮಮಮಲಾಮಿತ ಸದ್ಗುಣಾಮೃತಾಬ್ಧಿಂ .

ಶಿವಹೃದಯನಿವಾಸಮಾದಿದೇವಂ ದಶಮುಖಕಾಲಮನಂತಮಾಶ್ರಯಾಮಿ .. 3..

ಸಕರುಣಮವನೇ ರತಂ ನಿಜಾನಾಮುರುಭುಜವಿಕ್ರಮನಿರ್ಜಿತಾರಿದರ್ಪಂ .

ಮುನಿಜನನುತನೀತಿವರ್ಮನಿಷ್ಠಂ ಪರಮಪದಪ್ರದಮಂತರಾಶ್ರಯೇಽಹಂ .. 4..

(1)ಶರಧಿಶರಶರಾಸನಾಸಿವಲ್ಲೀಧರಮರಿಕಾನನದಾವಮುಗ್ರವೀರ್ಯಂ .

ಶರಣದಚರಣಂ ರಣಪ್ರಚಂಡಂ ವಿಧಿಮುಖಮಾರ್ಗಿತಮುಕ್ತಿವರ್ಮ ವಂದೇ .. 5..

ಶುಚಿಮುಚಿತಚರಿತ್ರಮಂಚಿತಾಂಘ್ರಿಂ ಚತುರಚಕೋರಕಚಂದ್ರಮಿಂದ್ರನಾಥಂ .

ಅಚಲಮೃಚಿ(2) ಗತಂ ಚರಾಚರೇಶಂ ಚಿರತರಮಚ್ಯುತಮೀಶಮಾನತೋಽಸ್ಮಿ .. 6..
ಪವನಸುತರಥಂ ಕಕುತ್ಸ್ಥನಾಥಂ ವಿಮಲಕಥಂ ಚತುರಾಸ್ಯಗೀತಗಾಥಂ .

ಕುಶಿಕಮುನಿವಶಂ ನೃಪಾಲವೇಷಂ ಪ್ರಶಮಿತತಾಪಮಪಾಸ್ತಪಾಪಮೀಡೇ .. 7..

ಸುಖಕರಮುರಗೇಂದ್ರಶಯ್ಯಮಾರ್ಯಂ ವರದಮುರುಕ್ರಮಮಾಶ್ರಿತಾಮದ್ರುಂ .

ದ್ರುಹಿಣಗುರುಮುದಾರಮಾದ್ವಿತೀರ್ಯಂ ನುಮ ಉದರೀಕೃತದೀನಮಬ್ಜನಾಥಂ ..

8..

ಇತಿ ಶ್ರೀರಾಮನಂದನಮಯೂರೇಶ್ವರಕೃತಂ ಶ್ರೀರಾಮಾಷ್ಟಕಂ ಸಂಪೂರ್ಣಂ .

ಟಿಪ್ಪಣಿ
1.ಶರಧೀ ತೂಣೀರೌ ಚ ಶರಾಶ್ಚ ಶರಾಸನಂ ಧನುಶ್ಚಾಸಿವಲ್ಲೀ ಖಡ್ಗಲತಾ ಚ ತಾಸಾಂ
ಧರಂ .

2.ಋಚಿ ವೇದೇಷು ಗತಂ ವೇದವೇದ್ಯಮಿತ್ಯರ್ಥಃ .

